
vidyAdAnavAksarasvatIhRidayastotram

வித்³யாதா³நவாக்ஸரஸ்வதீஹ்ரு’த³யஸ்தோத்ரம்

ௐ அஸ்ய ஶ்ரீ வாக்³வாதி³நீ ஶாரதா³மந்த்ரஸ்ய மார்கண்டே³யாஶ்வலாயநௌ ரு’ஷீ,

ஸ்ரக்³த⁴ரா அநுஷ்டுபௌ⁴ ச²ந்த³ஸீ,

ஶ்ரீஸரஸ்வதீ தே³வதா ।ஶ்ரீஸரஸ்வதீப்ரஸாத³ஸித்³த்⁴யர்தே² விநியோக:³॥
த்⁴யாநம் ॥
ஶுக்லாம் ப்³ரஹ்மவிசாரஸாரபரமாம் ஆத்³யாம் ஜக³த்³வ்யாபிநீம்
வீணாபுஸ்தகதா⁴ரிணீமப⁴யதா³ம் ஜாட்³யாந்த⁴காராபஹாம் ।
ஹஸ்தே ஸ்பா²டிகமாலிகாம் வித³த⁴தீம் பத்³மாஸநே ஸம்ஸ்தி²தாம்
வந்தே³ தாம் பரமேஷ்வரீம் ப⁴க³வதீம் பு³த்³தி⁴ப்ரதா³ம் ஶாரதா³ம் ॥ 1॥
ப்³ரஹ்மோவாச ।
ஹ்ரீம் ஹ்ரீம் ஹ்ரு’த்³யைகவித்³யே ஶஶிருசிகமலாகல்பவிஸ்பஷ்டஶோபே⁴
ப⁴வ்யே ப⁴வ்யாநுகூலே குமதிவநத³ஹே விஶ்வவந்த்³யாங்க்⁴ரிபத்³மே ।
பத்³மே பத்³மோபவிஷ்டே ப்ரணதஜநமநோமோத³ஸம்பாத³யித்ரி
ப்ரோத்ப்லுஷ்டா ஜ்ஞாநகூடே ஹரிநிஜத³யிதே தே³வி ஸம்ஸாரஸாரே ॥ 2॥
ஐம் ஐம் ஐம் இஷ்டமந்த்ரே கமலப⁴வமுகா²ம்போ⁴ஜரூபே ஸ்வரூபே
ரூபாரூபப்ரகாஶே ஸகலகு³ணமயே நிர்கு³ணே நிர்விகாரே ।
ந ஸ்தூ²லே நைவ ஸூக்ஷ்மேऽப்யவிதி³தவிஷயே நாபி விஜ்ஞாநதத்த்வே
விஶ்வே விஶ்வாந்தராளே ஸுரவரநமிதே நிஷ்களே நித்யஶுத்³தே⁴ ॥ 3॥
ஹ்ரீம் ஹ்ரீம் ஹ்ரீம் ஜாபதுஷ்டே ஹிமருசிமுகுடே வல்லகீவ்யக்³ரஹஸ்தே
மாதர்மாதர்நமஸ்தே த³ஹ த³ஹ ஜட³தாம் தே³ஹி பு³த்³தி⁴ம் ப்ரஶஸ்தாம் ।
வித்³யே வேதா³ந்தகீ³தே ஶ்ருதிபரிபடி²தே மோக்ஷதே³முக்திமார்கே³
மார்கா³தீதப்ரபா⁴வே ப⁴வ மம வரதா³ ஶாரதே³ ஶுப்⁴ரஹாரே ॥ 4॥
த்⁴ரீம் த்⁴ரீம் த்⁴ரீம் தா⁴ரணாக்²யே த்⁴ரு’திமதிநுதிபி: ⁴ நாமபி:⁴ கீர்தநீயே
நித்யே நித்யே நிமித்தே முநிக³ணநமிதே நூதநே வை புராணே ।
புண்யே புண்யப்ரபா⁴வே ஹரிஹரநமிதே வர்ணஶுத்³தே⁴ ஸுவர்ணே
மந்த்ரே மந்த்ரார்த²தத்த்வே மதிமதிமதிதே³ மாத⁴வப்ரீதிநாதே³॥ 5॥

ஹ்ரீம் க்ஷீம் தீ⁴ம் ஹ்ரீம் ஸ்வரூபே த³ஹ த³ஹ ருதி³தம் புஸ்தகவ்யக்³ரஹஸ்தே
ஸந்துஷ்டாசாரசித்தே ஸ்மிதமுகி²ஸுப⁴கே³ ஜம்ப⁴நிஸ்தம்ப⁴வித்³யே ।
மோஹே முக்³த்³த⁴ப்ரபோ³தே⁴ மம குரு ஸுமதிம் த்⁴வாந்தவித்⁴வம்ஸநித்யே
கீ³ர்வாக்³ கௌ³ர்பா⁴ரதீ த்வம் கவிவரரஸநாஸித்³தி⁴தா³ஸித்³தி⁴ஸாத்³த்⁴யா ॥ 6॥
ஸௌம் ஸௌம் ஸௌம் ஶக்திபீ³ஜே கமலப⁴வமுகா²ம்போ⁴ஜபூ⁴தஸ்வரூபே
ரூபாரூபப்ரகாஶே ஸகலகு³ணமயே நிர்கு³ணே நிர்விகாரே ।
ந ஸ்தூ²லே நைவ ஸூக்ஷ்மேऽப்யவிதி³தவிப⁴வே ஜாப்யவிஜ்ஞாநதத்த்வே
விஶ்வே விஶ்வாந்தராளே ஸுரக³ணநமிதே நிஷ்களே நித்யஶுத்³தே⁴ ॥ 7॥
ஸ்தௌமி த்வாம் த்வாம் ச வந்தே³ ப⁴ஜ மம ரஸநாம் மா கதா³சித் த்யஜேதா²
மா மே பு³த்³தி⁴ர்விருத்³தா⁴ ப⁴வது ந ச மநோ தே³வி மே ஜாது பாபம் ।
மா மே து:³க²ம் கதா³சித்³விபதி³ ச ஸமயேऽப்யஸ்து மேऽநாகுலத்வம்
ஶாஸ்த்ரே வாதே³ கவித்வே ப்ரஸரது மம தி:⁴ மாऽஸ்து குண்டா² கதா³சித் ॥ 8॥
இத்யேதை: ஶ்லோகமுக்²யை: ப்ரதிதி³நமுஷஸி ஸ்தௌதி யோ ப⁴க்திநம்ர:
தே³வீம் வாசஸ்பதேரப்யதிமதிவிப⁴வோ வாக்படுர்நஷ்டபங்க: ।
ஸ:ஸ்யாதி³ஷ்டார்த²லாப: ⁴ ஸுதமிவ ஸததம் பாதி தம் ஸா ச தே³வி
ஸௌபா⁴க்³யம் தஸ்ய லோகே ப்ரப⁴வதி கவிதாவிக்⁴நமஸ்தம் ப்ரயாதி ॥ 9॥
ப்³ரஹ்மசாரீ வ்ரதீ மௌநீ த்ரயோத³ஶ்யாம் நிராமிஷ: ।
ஸாரஸ்வதோ நர: பாடா²த் ஸ ஸ்யாதி³ஷ்டார்த²லாப⁴வாந் ॥ 10॥
பக்ஷத்³வயேऽபி யோ ப⁴க்த்யா த்ரயோத³ஶ்யேகவிம்ஶதிம் ।
அவிச்சே²த³ம் படே²த்³தீ⁴மாந் த்⁴யாத்வா தே³வீம் ஸரஸ்வதீம் ॥ 11॥
ஶுக்லாம்ப³ரத⁴ராம் தே³வீம் ஶுக்லாப⁴ரணபூ⁴ஷிதாம் ।
வாஞ்சி²தம் ப²லமாப்நோதி ஸ லோகே நாத்ர ஸம்ஶய:॥ 12॥
இதி ப்³ரஹ்மா ஸ்வயம் ப்ராஹ ஸரஸ்வத்யா:ஸ்தவம் ஶுப⁴ம் ।
ப்ரயத்நேந படே²ந்நித்யம் ஸோऽம்ரு’தத்வம் ப்ரயச்ச²தி ॥ 13॥
இதி ஶ்ரீப்³ரஹ்மாண்ட³புராணே நாரத³நந்தி³கேஶ்வரஸம்வாதே³ ப்³ரஹ்மப்ரோக்தே
வித்³யாதா³நவாக்ஸரஸ்வதீஹ்ரு’த³யஸ்தோத்ரம் ஸம்பூர்ணம் ॥
ஏவம் ருத்³ரயாமலே தந்த்ரே த³ஶவித்³யாரஹஸ்யே ஸரஸ்வதீஸ்தோத்ரம் ।

